
SHAXS NUTQIY FAOLIYATI VA UNI TASHKIL ETISHGA DOIR NAZARIY

QARASHLAR TAHLILI

Jo„rayeva Mohira Yunus qizi

QDU doktoranti

ANNOTATSIYA

Ushbu maqolada shaxs nutqiy faoliyati va uni tashkil etishga doir nazariy qarashlar tahlil

qilinadi. Nutq o‗stirish-shaxs tomonidan og‗zaki va yozma badiiy til me'yorlariga amal qilish

masalasi o‗rganiladi.

Kalit so„zlar: Nutq, nutq o‗stirish, muloqot, kompetensiya, to‗g‗ri talaffuz, ifoda.

ABSTRACT

This article analyzes theoretical views on speech activity of a person and its organization.

Development of speech - the issue of adherence to the standards of oral and written artistic language

by a person is studied.

Key words: Speech, speech development, communication, competence, correct

pronunciation, expression.

АННОТАЦИЯ

В данной статье анализируются теоретические взгляды на речевую деятельность

человека и ее организацию. Культивирование речи – изучается вопрос соблюдения

человеком норм устной и письменной художественной речи.

Ключевые слова: Речь, речевое развитие, общение, компетентность, правильное

произношение.

О‗zbеkistоn Rеspublikаsi Rrеzidеnti Shаvkаt Mirziyоyеv о‗zlаrining hаr bir сhiqishlаridа

mаlаkаtimiz tаrаqqiyоtining hаrаkаtlаntiruvсhi аsоsiy kuсhi - bu tа‘lim vа tаrbiyа еkаnligini

tа‘kidlаgаn hоldа, ungа аlоhidа е‘tibоr qаrаtish lоzimligini tаkrоrlаydilаr. ―Hоzirgi vаqtdа

mаmlаkаtimizdа yаnа bir muhim Uyg‗оnish jаrаyоni kесhmоqdа. Shuning uсhun ―Yаngi

   



О‗zbеkistоn‖ vа ―Uсhinсhi Rеnеssаns‖ sо‗zlаri hаyоtimizdа о‗zаrо uyg‗un vа hаmоhаng bо‗lib

yаngrаmоqdа, хаlqimizni ulug‗ mаqsаdlаr sаri ruhlаntirmоqdа‖ [1].

Har bir davlatda ta'lim tizimi o‗quvchilarda nutq o‗stirishi asosiy tarkibiy faoliyat sifatida tan

olingan. O‗zbekistonda ham uzluksiz ta'limning birinchi bosqishlari – maktabgacha va boshlang‗ich

ta'lim davrida o‗quvchilarning nutqni o‗stirish pedagogik jarayonning asosiy sohasi etib tanlangan.

Ommaviy madaniyat va innovatsion ta'lim sohasining shakllanishi, inson kapitalini rivojlantirishga

bo‗lgan ijtimoiy ehtiyojning ortishi kishik avlodni har tomonlama kamol toptirish, intellektual

jihatdan rivojlantirish, bunda nutq imkoniyatlaridan foydalanishni taqozo etmoqda[2; 85-86].

―Nutq‖ tushunchasiga berilgan izohlarni ko‗rib chiqsak, mavjud tilshunoslik, pedagogik,

psixologik hamda metodik adabiyotlarda turlicha  berilganligini ko‗rish mumkin. Xususan,

―pedagogik entsiklopedik lug‗at‖da nutq ―insonlarning til vositasida amalga oshiriladigan muloqot

(kommunikatsiya) shakli bo‗lib, u fikrni ifodalash vositasi bo‗lishi bilan birga fikrlashning asosiy

mexanizmi‖ [3; 15-b.] deb izoh beriladi. . Psixologlar tomonidan nutq ―odam tomonidan ijtimoiy-

tarixiy tajribani o‗zlashtirish va avlodlarga berish yoki o‗zaro aloqa o‗rnatish yoki o‗z harakatlarini

rejalashtirish maqsadida tildan foydalanish jarayoni‖ [5; 192-b.], deb ta'riflangan. ―O‗zbekiston

Milliy entsiklopediyasi‖da nutq deganda uning og‗zaki (ovozli) va yozma ravishda namoyon

bo‗lishidagi jarayonlar, ya'ni so‗zlash jarayoni va uning natijasi (xotirada saqlangan yoki yozuvda

qayd etilgan nutqiy fikrlar, asarlar)‖ [4; 424-425-b.], deya e'tirof etiladi. Metodik olimlar tomonidan

nutq ―kishi faoliyatining turi, til vositalari (so‗z, so‗z birikmasi, gar) asosida tafakkurni ishga

solish‖ [6; 300-b.] sifatida ham talqin etilgan. Bir so‗z bilan aytganda, nutq ijtimoiy sub'ektlarning

til vositasida amalga oshiriladigan faoliyat turidir. Kishilik jamiyatini barpo qilish va rivojlantirish

jarayonida nutqning ahamiyati qanchalik katta bo‗lsa, hozirgi rivojlangan, sivilizatsiyalashgan

zamonda ham bu ahamiyat o‗z kuchini yo‗qotmagan. Zero har qanday rivojlanishning zamirida

o‗zaro aloqani ta‘minlab beruvshi til va nutq mavjuddir.

Nutqda quyidagi xususiyatlar namoyon bo‗ladi:

1) fikrni bayon etish ehtiyojini amalga oshirishga qaratiladi, tugallangan mavzuni ifodalaydi,

logik va grammatik qoidalar asosida tuziladi, mustaqil, tugallangan, o‗zaro bog‗langan ma'noli

qismlarga bo‗linadi (u bog‗lanishli nutq deb ataladi)

2) og‗zaki va yozma shaklda ifodalanadi;

3) og‗zaki va yozma nutqni rivojlantirish yagona jarayonda kechadi;

4) shunga qaramay, og‗zaki va yozma nutq orasida jiddiy tafovutlar mavjud (ular haqida

ishning keyingi bobida batafsil so‗z yuritiladi);

5) nutq muloqot chog‗ida ishtirok etuvshilarning soniga ko‗ra dialogik va monologik kabi

turlarga bo‗linadi;

6) dialog og‗zaki nutqning keng tarqalgan turlaridan, nutqiy muloqotning tabiiy shakllaridan

biri bo‗lib, ikki yoki bir necha shaxs o‗rtasida keshadi;

7) og‗zaki nutq, tabiatiga ko‗ra, ko‗proq suhbat shaklida yuzaga keladi;

8) nutqning juda muhim shakllaridan biri sanaladigan monolog dialogga nisbatan mazmunni

ifodalash ushun til vositalarini tanlash, nutqning qurilishiga ko‗ra bir qadar an'anaviylikka ega. [6;

321-b.];

Shaxs nutqiy faoliyati inson hayotining dastlabki yillaridanoq boshlanadi. Mutaxassis olimlar

bola so‗z va tovushlarni ona qornida ekanligidayoq ajrata olishini ta‘kidlaydilar. Ilm-fan, texnika va

texnologiyaning tezkor rivojlanishi, madaniyat, san'at va adabiyotning jadal o‗sishi bolalarning

aqliy-ruhiy kamolotiga jiddiy ta'sir ko‗rsatmoqda. Bu esa ta'lim-tarbiya sohasida yangi usul va

metodlardan foydalanishni, xususan, o‗quvchilarning mustaqil ijodiy fikrlash qobiliyatlari va

nutqini o‗stiruvshi ish turlarini keng qo‗llashni taqozo etadi.

   



«Ona tili va o‗qish savodxonligi» darsliklarida keltirilgan matnlar boshlang‗ich sinf

o‗quvchilarida nutq o‗stirish malakalarini rivojlantirishda asosiy vosita hisoblanadi. Boshlang‗ich

sinflarda ona tili va o‗qish savodxonligi darslarining asosiy maqsadi o‗quvchilarni ilmiy-ommabor

maqola mazmunini aniq anglashi, ongli va ifodali o‗qiy olishi, matnda keltirilgan tushunshani

anglashi, matnda izohlangan voqelikka nisbatan munosabat bildirishga tayyorlashdir.

O‗qituvchining tayyorgarligi darsning maqsadi, o‗rganilayotgan mavzuning mazmuni,

o‗quvchilarning bilim, ko‗nikma, malaka, kompitentsiyalari darajasiga qarab amalga oshadi.

Bolalarni asar matnini o‗qishga tayyorlashda, birinchi navbatda, ularni ilmiy-ommabor maqola

mavzusi, tili, g‗oyaviy mazmuni va badiiy-estetik qiymati bilan tanishtirish, ilmiy-ommabop

maqola mazmunidan tegishli xulosa chiqarishga e'tibor qaratiladi. Ona tili va o‗qish savodxonligi

darslarida matnlarni o‗qish nutqning alohida ko‗rinishdir.

Til turli birliklarining o‗zaro aloqadorligi so‗zlashuv nutqida yaqqol namoyon bo‗ladi. Chunki

so‗zlashuv nutqida har bir til birligi o‗zining gapda joylashish o‗rniga, intonatsiyasiga va urg‗uning

ta'siriga ko‗ra turlicha vazifani bajaradi. Nutqni shakllantirish omillari ta'sirida har bir nutqning

asosiy xususiyatlari shakllanadi. Ular quyidagilardan iborat: nutqning to‗g‗riligi, tozaligi, aniqligi,

mantiqiyligi, ta'sirchanligi, obrazliligi, tushunarliligi va maqsadga muvofiqligi. Nutqning to‗g‗riligi.

Bu uning bosh aloqa belgisi hisoblanadi. Nutqning to‗g‗riligi - so‗zlovchi va tinglovchining bir-

birini oson va tez tushunishlarini ta'minlovchi omil. Chunki nutq to‗g‗ri bo‗lmasa, u aniq maqsadga

muvofiq va mantiqiy ham bo‗lmaydi[8]. Nutq to‗g‗riligini ta'minlovchi bir necha omillar mavjud.

Nutqning to‗g‗riligi, eng avvalo, uning adabiy til me'yoriga muvofiq kelishidir. Bunda ikki xil

me'yorga (amalga) qattiq rioya qilinishi lozim.Bular aktsentologik (so‗z va formalarda qonunning

to‗g‗riligi) va grammatik me'yorlardir. Aktsentologik me'yorlarga binoan ulardagi ayrim

bo‗g‗inlarning zarb bilan aytilishi, talaffuz qilinishi. Ma'lumki, o‗zbek tilida so‗zlarga

qo‗shimchalar qo‗shilishi bilan urg‗u keyingi bo‗g‗inga ko‗chiriladi.So‗zlardagi urg‗uning

ko‗chishi bilan ba'zan so‗z ma'nosi ham о‗zgaradi.

Nutq o‗stirish – shaxs tomonidan og‗zaki va yozma badiiy til me'yorlari: to‗g‗ri talaffuz,

urg‗u, grammatika, so‗zlarni to‗g‗ri qo‗llash qoidalarini o‗zlashtirish orqali unda tilning badiiy

ifoda vositalaridan samarali foydalangan holda ravon so‗zlash malakalarini rivojlantirishni

ifodalovchi pedagogik jarayon [7; 17]. O‗z mohiyatiga ko‗ra nutq o‗stirish shaxs, jumladan,

o‗quvchi tomonidan og‗zaki va yozma badiiy til me'yorlari: to‗g‗ri talaffuz, urg‗u, grammatika,

so‗zlarni to‗g‗ri qo‗llash qoidalarini amaliy o‗zlashtirish, tilning badiiy ifoda vositalaridan samarali

foydalanish, ravon so‗zlash malakalariga ega bo‗lishini ta'minlovchi metod, usul, vositalar

yordamida pedagogik qo‗llab-quvvatlash, to‗g‗ri yo‗naltirish, zarur o‗rinlarda kerakli choralarni

ko‗rish hamda jarayonga rahbarlik qilishni anglatadi .

